
SENSA PIANTI E CIOCHI VARI

Ano bisesto ano funsto
e st’ano che va via
 cussì l’è stà…
Ma no voi piansotar 
su la pandemia…
e de ci 
politicanti vari
n’à assado soli
preocuopadi 
più de baristi e botegari
che de la gente d’ospedal
de la scola e dei so scolari…

Staremo chieti
in silenssio
finché st’ano passà
el vaga via…
E sensa boti o foghi
in piè spetarò
l’ano che vien…

No spaentarte belo!
Sta chieto
i ne vacinarà
e ste disgrassie 
le andarà lontan…

Ma n’augurio vorìa
se se podesse...
che i fasesse diman
un vaccin novo
che liberasse la gente
da l’odio, invidia e vigliacarìa…
E a tuti se fasesse
un siero de bontà!

Questo l’è l’augurio
la speransa
la voia che vegnarà…

Se semo in tanti
forse ghe la femo!

